
				এই পাতাটির মুদ্রণ সংশোধন করা প্রয়োজন। 
শ্ৰীমাধবেন্দ্ৰপুরী ও বল্লভাচাৰ্য্য । RS).
তীর্থযাত্রায় যাইবে।” খুল্লতাতের নিকট ভাগবত গ্রন্থের প্রার্থনা করিলে, তিনি ঐ গ্ৰন্থ ও একটি শালগ্ৰাম তাহাকে প্ৰদান করিলেন । “দামোদর” নামক এক সহচর মস্তকোপরি শ্ৰীমদ্ভাগৰত গ্ৰন্থ ও শালগ্ৰাম লইয়া সঙ্গে চলিলেন। এই প্রকারে তিনি জননীকে সঙ্গে লইয়া গোদাবরী নদীর তীরে বিদ্যানগরে আসিয়া উপস্থিত হইলেন ।
খুল্লতাত জনাৰ্দন ভট্ট, বিদ্যানগর পর্য্যন্ত র্তাহাদের সহিত আগমন করিয়াছিলেন ; এই বিদ্যানগর ও বিজয়নগর একস্থান নহে । উৎকল দেশে গোদাবরী নদীর উত্তরতটে রাজমহেন্দ্রী হইতে ২০২৫ মাইল পূর্বে এই বিদ্যানগর অবস্থিত।
এই সময়ে বল্লভাচাৰ্য্য ব্ৰহ্মচারীর বেশে থাকিতেন, ऊँiशाक्र শিরে জুট লম্বমান ছিল। দণ্ড ও কৃষ্ণাজিন চৰ্ম্ম ধারণ করিতেন। দিনে একবার মাত্র স্বপাক অন্ন আহার করিতেন। তিনি বিদ্যানগরের লোকগণকে শ্ৰীমদ্ভাগবত গ্ৰন্থ পাঠ করিয়া শুনাইতেন এবং ভক্তিবিষয়ক নানা উপদেশ প্ৰদান করিতেন । শ্রোতৃগণ৷ র্তাহার পাঠ ও বক্তৃতায় অতীব মুগ্ধ হইল এবং এই জনশ্রুতি রাজার কর্ণগোচর হইল ।
তত্ৰত্য নৃপতি বহু সম্মানপুরঃসর শ্ৰীবল্লভকে নিজগৃহে আনয়ন করিলেন-তথায় রাজগৃহে উৎকৃষ্ট ব্যাসাসন প্ৰস্তুত হইল এবং শ্ৰীবল্লভ তদুপরি আরোহণ করিয়া এক সপ্তাহ কাল শ্ৰীমদ্ভাগবত গ্ৰন্থ পাঠ করিলেন। রাজা ও রাণী পরম গ্ৰীত হইলেন। ভাগবতপাঠান্তে - তাহারা আচাৰ্য্যকে স্বর্ণসিংহাসনে

